
OCHIQ BANK (OPEN BANKING) FAOLIYATINING XALQARO TAJRIBASI VA 
O‘ZBEKISTONDA QO‘LLANILISHI 

 

Nazarov X 
Toshkent menejment va iqtisodiyot instituti, f-m.f.n., dotsenti 

 

Annotatsiya: Ushbu maqola ochiq bank tizimining ilg‘or xorijiy tajribalarini 
tahlil qilish va ularni O‘zbekistonda qo‘llash imkoniyatlarini o‘rganishga 
qaratilgan. O‘zbekistonda raqamli iqtisodiyotning rivojlanishi va moliyaviy 
texnologiyalarga bo‘lgan talabning ortishi bilan birga, ochiq bank xizmatlarini 
tatbiq etish dolzarb masala hisoblanadi. Maqolada ochiq bank tizimining 
afzalliklari, muammolari va O‘zbekistonda joriy etish yo‘nalishlari, shuningdek, 
tartibga solish va huquqiy asoslar ko‘rib chiqiladi.  

Kalit so‘zlar: moliyaviy texnologiyalar, API integratsiyasi, ma’lumot 
almashish, bank xizmatlarini raqobatbardoshligi, moliyaviy ommaboplik, 
tartibga solish, banklararo hamkorlik, O‘zbekiston bank sektori, raqamli 
infratuzilma, xavfsizlik va maxfiylik.  

Аннотация: Данная статья посвящена анализу лучшего зарубежного 
опыта внедрения системы открытого банкинга и изучению возможностей 
ее применения в Узбекистане. В условиях развития цифровой экономики в 
Узбекистане и растущего спроса на финансовые технологии внедрение 
услуг открытого банкинга является актуальной проблемой. В статье 
рассматриваются преимущества, проблемы и направления внедрения 
системы открытого банкинга в Узбекистане, а также нормативно-правовая 
база.  

Ключевые слова: финансовые технологии, интеграция API, обмен 
информацией, конкурентоспособность банковских услуг, финансовая 
доступность, регулирование, межбанковское сотрудничество, банковский 
сектор Узбекистана, цифровая инфраструктура, безопасность и 
конфиденциальность. 

Abstract. This article is aimed at exploring the possibilities of using the 
open banking system in Uzbekistan based on international experience. With the 
development of the digital economy and the growing demand for financial 
technologies in Uzbekistan, the introduction of open banking services is an 
urgent issue. The article discusses the advantages, problems and directions of 
the introduction of an open banking system in Uzbekistan, as well as the 
regulatory framework.  

KIRISH 
Bugungi kunda moliyaviy texnologiyalar va raqamli iqtisodiyotning jadal 

rivojlanishi bank tizimining an’anaviy faoliyatiga yangi o‘zgarishlar kiritmoqda. 
Shu jumladan, ochiq bank (Open Banking) konsepsiyasi banklar va moliyaviy 
institutlar o‘rtasida ma’lumotlarning ochiq almashinuvi va ulardan xavfsiz 
foydalanishni nazarda tutadigan innovatsion model sifatida keng 
ommalashmoqda. Ushbu model, asosan, bank mijozlarining roziligi asosida 
ularga tegishli moliyaviy ma’lumotlarni uchinchi tomon moliyaviy texnologiya 
kompaniyalari (fintechlar) bilan ulashish imkoniyatini beradi. Bu esa yangi 
moliyaviy mahsulotlar va xizmatlar yaratish, bank xizmatlarini soddalashtirish, 
raqobatni oshirish va moliyaviy inklyuziyani kuchaytirish imkonini beradi. 

O‘zbekiston iqtisodiyoti va moliya sektori ham raqamli rivojlanish 
jarayonida bo‘lib, ochiq bank xizmatlari bu jarayonda muhim rol o‘ynashi 
kutilmoqda. O‘zbekistonning moliyaviy tizimi xalqaro moliyaviy tendensiyalarni 
o‘zlashtirish yo‘lida bo‘lib, moliyaviy texnologiyalarni rivojlantirish orqali 
iqtisodiy raqobatbardoshlikni oshirishni maqsad qilingan. Shu munosabat bilan, 
O‘zbekistonda ochiq bank tizimini joriy etish imkoniyatlarini o‘rganish, xalqaro 
tajribani tahlil qilish va mamlakat sharoitida tatbiq etishning o‘ziga xos 
jihatlarini aniqlash muhim ahamiyatga ega.  

ADABIYOTLAR TAHLILI VA METODLAR 
Xalqaro miqyosda ochiq bankni tadqiq qilishga bag‘ishlangan ilmiy va 

amaliy tadqiqotlar ochiq bank tizimning afzalliklari va xavf-xatarlarini tahlil 
qilishga qaratilgan. Xalqaro adabiyotlarda ochiq bank xizmatining eng 
muvaffaqiyatli joriy qilingan tajribalaridan biri sifatida Buyuk Britaniya 
keltiriladi. Bu mamlakatda 2018-yilda ochiq bankni tartibga solish uchun maxsus 
qonunchilik bazasi qabul qilindi va uning asosida ochiq bank standartlarini 
(Competition and Markets Authority (CMA)) joriy etdi. Bu haqida P.Walker 
va M.Neumann kabi tadqiqotchilar o‘z ishlarida ochiq bankning Buyuk Britaniya 
moliyaviy sektoriga ta’sirini chuqur tahlil qilgan. Ular ochiq bank orqali yangi 
moliyaviy xizmatlar yaratish va iste’molchilarga moliyaviy boshqaruv 
imkoniyatlarini kengaytirish haqida fikr yuritadi. M.Harris o‘z tadqiqotida 
AQShda ochiq bankning potensial imkoniyatlarini va tartibga solish ehtiyojlarini 
o‘rganadi. Harrisning asarlari ochiq bankning AQSh moliyaviy ekotizimidagi 
raqobatbardoshligini oshirishdagi rolini ko‘rsatadi. 

TAHLIL VA NATIJALAR 

Ochiq bank (Open Banking) tizimi xalqaro miqyosda moliyaviy 
xizmatlarning ochiqligi va moslashuvchanligini oshirish uchun keng joriy 
etilmoqda. Xalqaro tajribaning O‘zbekistonga qanday qo‘llanilishi va ochiq bank 
xizmatlarining milliy sharoitlarda muvaffaqiyatli amalga oshirilishiga to‘sqinlik 
qiladigan yoki yordam beradigan omillar chuqur ko‘rib chiqiladi. 

1-jadval 

T/r Davlatlar Qo‘llanilishi 
1 Buyuk 

Britaniya 
tajribasi 

Buyuk Britaniya ochiq bank tizimini muvaffaqiyatli joriy 
etish bo‘yicha dunyoda eng ilg‘or davlatlardan biri bo‘lib, 
2018-yilda Competition and Markets Authority (CMA) 
tomonidan ochiq bank qoidalari ishlab chiqilgan va tatbiq 
etilgan. Bu tizim iste’molchilarga bank hisob raqamlari 
ma’lumotlarini boshqarish, uchinchi tomon to‘lov 
xizmatlari provayderlari bilan ma’lumot ulashish 
imkoniyatini berdi. Natijada, mijozlar uchun moliyaviy 
xizmatlarning sifati oshdi, raqobat kuchaydi va moliyaviy 
texnologiyalar bozori kengaytirildi. Bu tajribani 
O‘zbekistonda qo‘llashda asosiy e’tiborni mijozlarning 
xavfsizligiga va tartibga soluvchi organlar ishtirokini 
kuchaytirishga qaratilgan. 

2 Yevropa 
Ittifoqi 
tajribasi 

Yevropa Ittifoqi ochiq bank xizmatlari bo‘yicha PSD2 
(Revised Payment Services Directive) direktivasi orqali 
banklar va fintech kompaniyalar o‘rtasidagi hamkorlikni 
kuchaytirish uchun huquqiy asos yaratdi. PSD2 direktivasi 
orqali mijozlar bank hisobvaraqlarini uchinchi tomon 
xizmat ko‘rsatuvchilariga ochiq qilib berish imkoniyatiga 
ega bo‘ldi, bu esa fintech kompaniyalariga innovatsion 
xizmatlar yaratishda katta imkoniyatlar berdi. PSD2 ning 
muhim jihatlaridan biri – mijozlar ma’lumotlarining 
xavfsizligi va ularning roziligi bilan ma’lumot almashish 
tamoyillaridir. O‘zbekiston uchun ushbu tajriba ma’lumot 
xavfsizligi va iste’molchilar huquqlarini himoya qilish 
borasida namuna bo‘lishi mumkin. 

3 AQSh 
tajribasi 

AQShda ochiq bank faoliyati Buyuk Britaniya yoki Yevropa 
Ittifoqidan farqli ravishda kuchli regulyatsiya qilinmagan, 
biroq fintech sektorining rivojlanishi orqali ochiq bankning 
asoslari shakllanmoqda. AQShning ochiq bank sohasidagi 
asosiy omillardan biri – to‘lov texnologiyalari, mobil 

banking va fintech kompaniyalar tomonidan taqdim 
etilayotgan innovatsion xizmatlar orqali ma’lumotlar 
almashish mexanizmlarining rivojlanishidir. O‘zbekiston 
uchun AQSh tajribasi fintech kompaniyalari bilan 
hamkorlik qilishda amaliyotga tatbiq etilishi mumkin. 

O‘zbekistonda ochiq bank xizmatlarini joriy etish uchun xalqaro tajribalarni 
tahlil qilish natijasida quyidagi imkoniyatlar va yo‘nalishlar aniqlanadi: 

1. Raqamli infratuzilmani rivojlantirish: O‘zbekistonning raqamli 
infratuzilmasi hali to‘liq rivojlanmagan bo‘lsa-da, so‘nggi yillarda raqamli 
xizmatlarning jadal o‘sishi kuzatilmoqda. Ochiq bankni muvaffaqiyatli joriy etish 
uchun mamlakatda internet xizmatlari sifatini oshirish, to‘lov texnologiyalarini 
rivojlantirish va fintech ekotizimini qo‘llab-quvvatlash talab etiladi. Bu esa 
banklar va fintech kompaniyalari o‘rtasida samarali hamkorlikka zamin yaratadi. 

2. Mijozlarning ma’lumot xavfsizligini ta’minlash: Ochiq bank xizmatlarida 
eng muhim jihatlardan biri bu mijozlar ma’lumotlarining xavfsizligini 
ta’minlashdir. Xalqaro tajriba, ayniqsa, Yevropa Ittifoqidagi PSD2 direktivasi, 
mijozlarning roziligi asosida ma’lumot ulashish va ma’lumot xavfsizligini himoya 
qilish tamoyillari asosida ish ko‘rishni ko‘rsatadi. O‘zbekistonda ham ochiq 
bankni joriy qilishda bu jihatga alohida e’tibor qaratish lozim. 

2-jadval 

Ko‘rsatkichla
r 

Davlatlar 

Buyuk 
Britaniya 

Yevropa 
Ittifoqi 
(PSD2) 

AQSh O‘zbekiston 

Boshlanish 
sanasi 

2018 2015 
2020 
(tasdiqlang
an emas) 

Rejalashtirilgan 

Tartibga 
solish organi 

Competitio
n and 
Markets 
Authority 

Yevropa 
Markaziy 
Banki 

Yo‘q (bozor 
erkinligi) 

O‘zbekiston 
Markaziy Banki 

Fintech 
hamkorlik 
darajasi 

Yuqori Yuqori 
Yuqori 
(texnologiy
a asosida) 

O‘rta 

Ma’lumot 
xavfsizligi 

Yuqori 
(CMA 
qoidalari) 

PSD2 
direktivasi 
asosida 

Kamroq 
tartibga 
solingan 

Endi ishlab 
chiqilmoqda 

Innovatsiyala Yangi Innovatsiyala Innovatsion Yangi bosqich 

r va 
xizmatlar 

xizmatlar 
yaratilgan 

r rivojlangan xizmatlar, 
lekin ozroq 

To‘siqlar 
Xavfsizlikka 
oid 
muammolar 

Ma’lumot 
xavfsizligi 

Xavfsizlik 
va tartib 
yo‘q 

Infratuzilma va 
qonunchilik 
yetishmasligi 

Ochiq bank (Open Banking) tizimining xalqaro tajribasi va 
O‘zbekistondagi holati 

3-jadval 
Omillar Tavsif 

Raqamli 
infratuzilma 

Internet va texnologik infratuzilmaning rivoji zarur 

Fintech 
ekotizimi 

Innovatsion fintech kompaniyalari soni ortishi kerak 

Huquqiy asos 
PSD2 kabi xalqaro me’yorlarga asoslangan qonunlar 
kerak 

Ma’lumot 
xavfsizligi 

Bank mijozlarining ma’lumotlarini himoya qilish uchun 
qat’iy choralar 

Mijoz roziligi 
Mijozlar ochiq bank orqali ma’lumotlar ulashishga rozilik 
berishi kerak 

Moliyaviy 
savodxonlik 

Aholining raqamli moliyaviy xizmatlardan foydalanish 
saviyasi oshishi zarur 

Xavfsizlik 
choralari 

Ma’lumotlar almashinuvida kuchli shifrlash tizimlari va 
qonunchilik talablari 

 
Ochiq bankni (Open Banking) O‘zbekistonda joriy etishning asosiy 

omillari 

• Bankda hisob raqamiga ega 
bo'lgan mijoz.

• Shaxsiy moliyaviy 
ma'lumotlarni boshqarish.

Mijoz

• API orqali mijoz ruxsat bergan 
uchinchi tomon 
provayderlariga ma'lumotni 
ulashadi.

Bank 

• Banklar tomonidan ulashilgan 
ma'lumotlardan foydalanib, yangi 
moliyaviy xizmatlar taqdim etadi. 

Uchinchi 
tomon 

provayderlari 

• Ochiq bank faoliyatini nazorat qiladi.

• Mijozlarning ma'lumot xavfsizligini 
ta'minlash bo'yicha talabalarni joriy 
qiladi. 

Tartibga 
soluvchilar

1-rasm. Ochiq bank faoliyatining raqobatbardoshligini oshirish 
Axborot va matematik modelni ishlab chiqish, ochiq bank tizimining ishlash 

jarayonini va bu tizimni mamlakatda joriy etish sharoitlarini nazariy jihatdan 
o'rganishga imkon beradi. Bu model jarayonlarni tahlil qilish, ma’lumotlar 
almashinuvi, risklarni baholash va tizim samaradorligini o‘lchashda yordam 
beradi. Axborot modeli ochiq bank tizimidagi ma'lumot almashish va ma'lumot 
oqimi jarayonlarini tushuntiradi. Bunda ishtirokchilar o'rtasidagi axborotlar 
qanday tarqalishi va boshqarilishi ko'rsatiladi. 
Axborot oqimining quyidagi sxemalari mavjud: 
1. 

 
2. 

 
 
 
3.  
 

3. 
 
 
 
 

4. 

Mijoz o‘z moliyaviy ma’lumotlarini bankda saqlaydi va 

uchinchi tomon xizmat ko‘rsatuvchilariga ulashishga 

ruxsat beradi. 

Mijoz Bank 

Bank Uchinchi tomon 

provayderlari 

Banklar mijoz ma'lumotlarini API (Application 

Programming Interface) orqali uchinchi tomon 

provayderlariga ulashadi. 

Uchinchi tomon 

provayderlari 
Mijoz 

Uchinchi tomon provayderlari mijozlar ma'lumotlariga 

asoslangan moliyaviy xizmatlar yaratadi va taqdim etadi. 

Bank 

Mijoz 

Tartibga 

soluvchi 

Tartibga soluvchilar ma'lumot xavfsizligi 

va qonunchilik talablari bajarilishini nazorat 

qiladi. 

Ochiq bank xizmatlarining samaradorligini baholash uchun matematik 
model bank va uchinchi tomon xizmatlari o‘rtasidagi ma’lumotlar almashinuvi, 
ma’lumotlar xavfsizligi va foydalanuvchi tajribasini o‘lchaydi. Matematik 
modelning bir nechta ko‘rsatkichlarini ko‘rib chiqamiz. 

a) Ma’lumot almashinuvi samaradorligi modeli: 

Bank va fintech kompaniyalari o‘rtasida ma’lumot almashinuvi 
samaradorligini baholash uchun quyidagi ko‘rsatkichlar qo‘llanilishi mumkin: 

 Q – umumiy almashilgan ma’lumotlar hajmi (masalan, soatiga yoki kundagi 
ma’lumotlar miqdori). 

 S – ma’lumot almashinuvi tezligi (masalan, ma’lumotlar soatiga 
o'tkaziladigan paketlar soni). 

 X – muvaffaqiyatli almashilgan ma’lumotlar ulushi (masalan, 
muvaffaqiyatli almashilgan paketlar soni / umumiy paketlar soni). 

Matematik formulasi: 

𝐸𝑑𝑎𝑡𝑎 =  
𝑄 ∗ 𝑋

𝑆
 

Bu yerda, 𝐸𝑑𝑎𝑡𝑎 - ma’lumot almashinuvi samaradorligini ifodalaydi. Yuqori 
samaradorlik uchun Q, S, va X qiymatlari maksimal bo‘lishi kerak. 

 
Ochiq bank tizimida xavfsizlikni baholash uchun hujum xavfi va 

ma’lumotlarning yo‘qolish ehtimolini o‘lchash muhimdir. Xavfsizlik darajasini 
quyidagi formulada ifodalash mumkin: 
𝑷𝒉 −  xavfsizlik bo‘yicha yuzaga kelishi mumkin bo‘lgan hujumlarning  
ehtimoli 
𝑳𝒎 −  ma′lumotlarning xavfsizligini yo′qotish ehtimoli 
𝑺𝒄 −  xavfsizlik choralari samaradorligi (yaxshi xavfsizlik choralarining qabul  
qilinishi xavfni kamaytiradi). 
Formulasi:  

𝑅𝑠𝑒𝑐𝑢𝑟𝑖𝑡𝑦 =  𝑃ℎ ∗ 𝐿𝑚 ∗ (1 − 𝑆𝑐) 

Bu erda, 𝑅𝑠𝑒𝑐𝑢𝑟𝑖𝑡𝑦 – xavfsizlik xavfini ifodalaydi. Agar xavfsizlik choralarining 

samaradorligi 𝑆𝐶  yuqori bo‘lsa, xavf kamayadi. 
Ushbu axborot va matematik model ochiq bank tizimining samaradorligini 

va xavfsizligini tahlil qilishga yordam beradi hamda O‘zbekistonda ochiq bank 
tizimni joriy etish uchun qanday omillar zarurligini ko‘rsatadi. 

XULOSA 
O‘zbekistonda raqamli iqtisodiyotning rivojlanishi bilan birga, ochiq bank 

tizimini joriy etish bo‘yicha imkoniyatlar mavjud. O‘zbekiston moliyaviy sektori 
ochiq bank xizmatlarini muvaffaqiyatli joriy qilish uchun xalqaro tajribalardan 



Management and Economics Scientific Research Journal  

https://tmijournals.ndc-agency.uz  
 

558 
 

 

saboq olish orqali raqobatbardoshligini oshirishi mumkin. Quyidagi takliflarni 
keltirib o‘tsak bo‘ladi:  

O‘zbekiston ochiq bank tizimini joriy qilishda xalqaro tajribaga asoslanib, 
PSD2 (Yevropa Ittifoqi) yoki Buyuk Britaniya modeli kabi qonunchilik bazasini 
yaratishi lozim. Bu esa ma’lumot almashishning tartibga solinishi, mijozlarning 
ma’lumotlarini himoya qilish va ularning roziligini olish uchun muhim shartlarni 
joriy etishni talab qiladi. Maxsus ochiq bank qoidalarini yaratish, banklar va 
fintech kompaniyalari o‘rtasida ma’lumot ulashishni standartlashtirish zarur. 
Ochiq bank tizimida mijozlar ma’lumotlarining xavfsizligini ta’minlash birinchi 
darajali vazifa hisoblanadi. Xalqaro tajribadan kelib chiqib, O‘zbekistonda ham 
mijozlarning roziligi asosida ma’lumot almashish tamoyilini joriy etish va 
ma’lumotlarni shifrlash hamda maxfiylikni himoya qilish choralari ko‘rilishi 
kerak. O‘zbekiston ochiq bank tizimini joriy qilishda muvaffaqiyatli xalqaro 
tajribaga asoslanib, avvaliga kichik hajmdagi pilot loyihalarni amalga oshirishi 
mumkin. Bu amaliyot orqali tizimning mamlakat sharoitlariga mosligini sinab 
ko‘rish va uning samaradorligini baholash imkoniyati paydo bo‘ladi. Bunday 
yondashuv xavf-xatarlarni kamaytirishga va kelajakda to‘laqonli joriy etish 
jarayonini samarali tashkil qilishga yordam beradi. 

Xulosa qilib aytadigan bo‘lsak, ochiq bank tizimi O‘zbekistonda moliyaviy 
xizmatlarni modernizatsiya qilish va aholining moliyaviy xizmatlarga bo‘lgan 
kirish imkoniyatlarini kengaytirish uchun muhim imkoniyat hisoblanadi. Xalqaro 
tajribalar O‘zbekiston uchun qimmatli saboqlarni taqdim etsa-da, tizimni joriy 
etishda mamlakatning o‘ziga xos iqtisodiy, moliyaviy va texnologik 
xususiyatlarini hisobga olish muhimdir. Shu bilan birga, raqamli infratuzilmani 
rivojlantirish, qonunchilikni mustahkamlash va xavfsizlik choralari ochiq bank 
xizmatlarining mamlakatda muvaffaqiyatli joriy etilishining asosi bo‘lib xizmat 
qiladi. 

